Տ Ե Ղ Ե Կ Ա Ն Ք
​​​«Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի առնչությամբ շահագրգիռ մարմինների կողմից արված առաջարկությունների վերաբերյալ
	1.  Տարածքային կառավարման և ենթակառուցվածքների նախարարություն


	10.07.2024թ.

	
	N ԳՍ//21898-2024

	Դիտողություներ և առաջարկություններ չկան։
	Ընդունվել է

	2. Ֆինանսների նախարարություն


	15.07.2024թ.

	
	N 01/34-1/14693-2024

	ՀՀ ֆինանսների նախարարությունը Ձեր կողմից ս.թ. հունիսի 28-ի N ՊՆ/510/6879-2024 գրությամբ ներկայացված՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում է հետևյալը.

Նախագծով նախատեսվում է քաղաք Գյումրի, Գայի փողոց N 14ա հասցեում գտնվող` պետական սեփականություն հանդիսացող 30,460,000.0 դրամ սկզբնական արժեքով, 228.86 քառակուսի մետր ընդհանուր մակերեսով անշարժ գույքը և 798.83-ից 3693/10000 հա բաժնեմասով հողամասը հետ վերցնել Շիրակի մարզպետարանից և ամրացնել Պաշտպանության նախարարությանը՝ Զինված ուժերի կարիքների համար օգտագործելու համար: Շիրակի մարզպետարանից ստացված տեղեկատվության համաձայն՝ անշարժ գույքը ՀՀ Շիրակի մարզպետի աշխատակազմում հաշվառված է 30,460,000.0 ՀՀ դրամ սկզբնական արժեքով, իսկ գույքի մնացորդային արժեքը կազմում է 6,092,000.0 ՀՀ դրամ:

Նախագծի վերաբերյալ բովանդակային առումով առաջարկություններ և դիտողություններ չունենք:

Միաժամանակ տեխնիկական մասով առաջարկում ենք.

· Նախագծին կից ներկայացված հիմնավորման 4-րդ կետում հստակ ձևակերպել որոշման ընդունման պարագայում վերջինիս ազդեցությունը պետական բյուջեի եկամուտների նվազեցման և ծախսերի ավելացման վրա,

· Նախագծի 1-ին և Նախագծին կից ներկայացված հիմնավորման 2-րդ կետերում նշված անշարժ գույքի հաշվեկշռային արժեքի «30,460.000 դրամ» թվային արտահայտությունը փոխարինել «30,460,000.0 /երեսուն միլիոն չորս հարյուր վաթսուն հազար/ ՀՀ դրամ» արտահայտությամբ, իսկ մնացորդային արժեքի «6,092.000 ՀՀ դրամ» թվային արտահայտությունը փոխարինել «6,092,000.0/ վեց միլիոն իննսուներկու հազար/ ՀՀ դրամ» արտահայտությամբ:

Հայտնում ենք նաև, որ ՀՀ Շիրակի մարզպետի 01/05839 գրությամբ նշված անշարժ գույքի հաշվեկշռային և մնացորդային արժեքների թվային և բառային արտահայտությունները ևս չեն համապատասխանում միմյանց:
	Ընդունվել է ի գիտություն

Ընդունվել է

Վրիպակը շտկվել է:

Ընդունվել է

Միաժամանակ, նախագծում սկզբնական և մնացորդային արժեքների փոխարեն նշվել է Կադաստրի կոմիտեի կողմից ներկայացված անշարժ գույքի շուկայական արժեքին մոտարկված կադաստրային արժեքը, որը ձևակերպվել է առաջարկվող արտահայտությամբ:
Ընդունվել է ի գիտություն

Նշված գրությունում առկա տվյալներն արդիական չեն, քանի որ նախագծում արժեքը նշվել է անշարժ գույքի շուկայական արժեքին մոտարկված կադաստրային արժեքով:

	3. Կադաստրի կոմիտե

	16.07.2024թ.

	
	N ՍԹ/10874-2024

	Ի պատասխան Ձեր 2024 թվականի հունիսի 28-ի N ՊՆ/510/6879-2024 գրության՝ «Անշարժ գույք հետ վերցնելու և ամրացնելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.

Նախագծի 1-ին կետում նշված է, որ ՀՀ, Շիրակի մարզ, քաղաք Գյումրի, Գայի փողոց, 14 ա հասցեում գտնվող 228.86 քմ մակերեսով վարչական շենքը և 0.079883 հա մակերեսով հողամասի 3693/10000 բաժնեմասը հանդիսանում են Հայաստանի Հանրապետության սեփականությունը, մինչդեռ նշված հասցեում գտնվող 08-001-0758-0005 կադաստրային ծածկագրով, բնակավայրերի նպատակային նշանակության, հասարակական կառուցապատման գործառնական նշանակության, 0.079883 հա մակերեսով հողամասի 3693/10000 բաժնեմասի նկատմամբ գրանցված է Հայաստանի Հանրապետության անհատույց օգտագործման իրավունքը (անշարժ գույքի նկատմամբ սեփականության (օգտագործման) իրավունքի գրանցման N 2629849 վկայական:

Հարկ ենք համարում նշել, որ ՀՀ կառավարության 2006 թվականի հունիսի 16-ի «Հայաստանի Հանրապետության Շիրակի մարզի Գյումրու քաղաքային համայնքի վարչական սահմաններում գտնվող` պետական սեփականություն հանդիսացող հողամասերն անհատույց սեփականության իրավունքով համայնքին փոխանցելու մասին» N 1089-Ն որոշման N 4 հավելվածի պահանջների համաձայն՝ 08-001-0758-0005 կադաստրային ծածկագրով հողամասը փոխանցվել է Գյումրու քաղաքային համայնքին:

Հայտնում ենք նաև, որ վերոնշյալ անշարժ գույքի շուկայական արժեքին մոտարկված կադաստրային արժեքը կազմում է 37,406,799 ՀՀ դրամ, հետևաբար անհրաժեշտ է հստակեցնել Նախագծի 1-ին կետում նշված 30,460.000 դրամ» արժեքի տեսակը:

Միաժամանակ տեղեկացնում ենք, որ 08-001-0758-0005 կադաստրային ծածկագրով հողամասն արտացոլված է կադաստրային քարտեզում, սակայն հողամասի մակերեսը (ըստ քարտեզի՝ 0.033319 հա) չի համապատասխանում պետական գրանցման տվյալին (ըստ վկայականի՝ 0.079883 հա):

Վերոշարադրյալ դիտարկումների հաշվառմամբ՝ առաջարկում ենք ձեռնարկել համապատասխան միջոցներ Նախագծում սույն գրությամբ նշված անճշտությունները հստակեցնելու, ինչպես նաև 08-001-0758-0005 կադաստրային ծածկագրով հողամասի սահմանները ճշգրտելու ուղղությամբ:
	Ընդունվել է ի գիտություն
Ընդունվել է ի գիտություն
Ընդունվել է
Կատարվել է համապատասխան փոփոխություն:
Չի ընդունվել
Հիմք է ընդունվել Տարածքային կառավարման և ենթակառուցվածքների նախարարության 31.07.2024թ. N ԳՍ//24515-2024 գրությամբ ներկայացված առաջարկը:


	4.  Տարածքային կառավարման և ենթակառուցվածքների նախարարություն


	31.07.2024թ.

	
	N ԳՍ//24515-2024

	Հայտնում ենք, որ Շիրակի մարզ, ք․ Գյումրի, Գայի փողոց, 14 ա հասցեի անշարժ գույքը գտնվում է ՀՀ Շիրակի մարզպետի աշխատակազմի հաշվեկշռում, սակայն համաձայն «Կառավարչական իրավահարաբերությունների կարգավորման մասին» Հայաստանի Հանրապետության օրենքի 5-րդ հոդվածի՝ տվյալ պետական մարմինն է տնօրինում այն գույքը, որն ամրացված է վերջինիս, հետևաբար հիմք ընդունելով ՀՀ «Քաղաքացիական օրենսգրքի» 129-րդ հոդվածի 1-ին մասով սահմանված դրույթը՝ գրությամբ նշված հարցերի նկատմամբ ճշտումներ իրականացնելու իրավասությունները կարող է վերապահվել նաև  ՀՀ Շիրակի մարզպետի աշխատակազմին։

Միաժամանակ, տեղեկացնում ենք, որ սեփականության իրավունքի գրանցման թիվ 2629849 վկայականում և ՀՀ կադաստրի կոմիտեի ՍԹ/10874-2024 գրության մեջ նշված  08-001-0758-0005 կադաստրային ծածկագիրը չի համապատասխանում կադաստրային քարտեզի տվյալներին, քանի որ կադաստրային քարտեզում պետական սեփականություն հանդիսացող անշարժ գույքը ՀՀ կադաստրի կոմիտեի կողմից ծածկագրվել է 08-001-0758-0003 ծածկագրով, իսկ վերը նշված հասցեում գտնվող անշարժ գույքի համար կազմված կադաստրային գործում առկա տվյալները, մասնավորապես գլխավոր հատակագիծը բավարար է գույքը կադաստրային քարտեզում տեղադրելու համար։ 

Հարկ ենք համարում նշել նաև, որ Շիրակի մարզ, ք․ Գյումրի, Գայի փողոց, 14 ա հասցեում գտնվող վարչական շենքը հանդիսանում է ստորաբաժանված, իսկ Հայաստանի Հանրապետության անվամբ գրանցված վկայականում նշված է, որ շենքին հատկացված հողամասի և ընդհանուր օգտագործման տարածքների նկատմամբ սեփականատիրոջ բաժնեմասը կազմում է 3693/10000, որը համաձայն ՀՀ քաղաքացիական օրենսգրքի՝ հանդիսանում է բաժնային սեփականություն և հաշվի առնելով այն հանգամանքը, որ ոչ թե տեղի է ունենում սեփականատիրոջ փոփոխություն, այլ ՀՀ կառավարության որոշման նախագծով նշված գույքը ամրացվելու է ՀՀ պաշտպանության նախարարությանը, հետևաբար ՀՀ կադաստրի կոմիտեի դիտարկումները չեն կարող խոչընդոտ հանդիսանալ պետական սեփականություն հանդիսացող անշարժ գույքը այլ պետական մարմնին ամրացնելու պարագայում։

